	ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄ
ARMENIAN  TERRITORIAL  DEVELOPMENT  FUND


             
[image: gerb]

             
«20» սեպտեմբերի 2024թ.

ՈՐՈՇՈՒՄ 
«ՍԵՅՍՄՇԻՆ» ՍՊԸ-ԻՆ ԵՎ «ՇԻՆ ՆԱԽԱԳԻԾ» ՍՊԸ-ԻՆ ԳՆՈՒՄՆԵՐԻ ԳՈՐԾԸՆԹԱՑԻՆ ՄԱՍՆԱԿՑԵԼՈՒ ԻՐԱՎՈՒՆՔ ՉՈՒՆԵՑՈՂ 
ՄԱՍՆԱԿԻՑՆԵՐԻ ՑՈՒՑԱԿՈՒՄ ԸՆԴԳՐԿԵԼՈՒ ՄԱՍԻՆ

Հայաստանի տարածքային զարգացման հիմնադրամի (այսուհետ՝ նաև Հիմնադրամ) կողմից «ՀՀ տարբեր մարզերում մի շարք դպրոցների վերանորոգման համար շենքերի չափագրման, ծավալաթերթ/թերությունների ակտերի և նախահաշիվների փաստաթղթերի մշակման» խորհրդատվական ծառայությունների գնման նպատակով կազմակերպված ՀՏԶՀ-ՎՉԱՓ-ԽԲՄ-ԾՁԲ-2024/4 ծածկագրով գնման ընթացակարգին (այսուհետ՝ նաև Ընթացակարգ) մասնակցության հայտ է ներկայացրել նաև «Սեյսմշին» ՍՊԸ և «Շին նախագիծ» ՍՊԸ կոնսորցիումը (այսուհետ՝ նաև Մասնակից):
Ընթացակարգի գնահատման նիստում հանձնաժողովն արձանագրել է, որ Մասնակցի կողմից ներկայացված հայտում առկա են հրավերի պահանջներին անհամապատասխան փաստաթղթեր և բացակայում են հրավերով սահմանված մի շարք փաստաթղթեր, ինչի արդյունքում նիստը կասեցվել է մեկ աշխատանքային օրով և Մասնակցին ուղարկվել է ծանուցում՝ արձանագրված անհամապատասխանությունները շտկելու վերաբերյալ, որով ի թիվս այլնի, նշվել է նաև հետևյալը.
1.	Համաձայն «Գնումների մասին» ՀՀ օրենքի 30-րդ հոդվածի 6-րդ մասի 3-րդ կետի՝ անհրաժեշտ է ՀԳ պայմանագրում ավելացնել դրույթ այն մասին, որ «մասնակիցները կրում են համատեղ և համապարտ պատասխանատվություն»։
2.	Հստակեցնել ՀԳ պայմանագրի 7-րդ և 8-րդ գլուխների կարգավորումները՝ այն հաշվառմամբ, որ ըստ ներկայացված պայմանագրի՝ այն հանդիսանում է չկնքված՝ դրա 3․1-ին կետով սահմանված իրավիճակի բացակայությամբ պայմանավորված, իսկ 8․1-ին կետն առկախված է 7․1-ին կետից, հետևաբար պայմանագրի կարգավորումները պետք է նախատեսվեն այն տրամաբանությամբ, որ աներկբա հստակ լինի կոնսորցիումի առկայությունը՝ կնքված պայմանագրի շրջանակներում։
3.	Բացակայում է հայտը ստորագրող անձի լիազորագիրը (նշվածը ներկայացվում է այն հանգամանքով պայմանավորված, որ ըստ <<Կոնսորցիումի պայմանագրի>> այն համարվում է չկնքված)։
4.	Բացակայում են Հրավերի <<ՄԱՍ I>>-ի <<2․ Մասնակցի մասնակցության իրավունքի պահանջները, որակավորման չափանիշները և դրանց գնահատման կարգը>> բաժնով սահմանված հետևյալ փաստաթղթերը․
1) <<Մասնագիտական փորձառություն>> որակավորման չափանիշը սահմանվում և գնահատվում է հետևյալ կարգով`
ա. Մասնակիցը պետք է ներկայացնի 2018-2023թթ․ ընթացքում իրականացրած «նմանատիպ»՝ 
1. Բնակելի և/կամ հասարակական շենքերի վերանորոգման համար թերությունների ակտերի կազմման կամ հիմնանորոգման, կառուցման, վերակառուցման նախագծերի մշակման փորձ – առնվազն 3 պայմանագիր, յուրաքանչյուր ծառայություն՝ առնվազն 200,000 ՀՀ դրամ պայմանագրային արժեքով: 
2. Բնակելի և/կամ հասարակական շենքերի վերանորոգման, հիմնանորոգման, կառուցման, վերակառուցման շինարարական աշխատանքների հեղինակային կամ տեխնիկական հսկողություն– առնվազն 3 պայմանագիր, յուրաքանչյուր ծառայություն՝ առնվազն 300,000 ՀՀ դրամ պայմանագրային արժեքով: 
Պայմանագրերի պատշաճ կատարումը գնահատելու համար անհրաժեշտ է ներկայացնել պայմանագրերի առնվազն 80%-ի կատարումը հիմնավորող փաստաթղթերը:
բ. սույն ենթակետի ա) պարբերությամբ նախատեսված պահանջներին իր համապատասխանությունը հիմնավորելու համար մասնակիցը հայտով ներկայացնում է իր կողմից հաստատված հայտարարություն համաձայն Հավելված 1.3-ի, որին կցվում են ա) պարբերությամբ նախատեսված պայմանագրի (պայմանագրերի, համաձայնագրերի) պատճենները, իսկ այդ պայմանագրի (պայմանագրերի, համաձայնագրերի) պատշաճ կատարումը գնահատելու համար` տվյալ պայմանագրի կողմերի հաստատած` պայմանագրի սահմանված ժամկետում կատարումը հավաստող ակտի (հանձման-ընդունման արձանագրություն և այլն) պատճենը կամ տվյալ պայմանագրի կատարումն ընդունած կողմի գրավոր հավաստումը: 
2) «Աշխատակազմի որակավորում» չափանիշը սահմանվում և գնահատվում է հետևյալ կարգով`
ա. Կազմակերպության կողմից ներկայացվող աշխատակազմում պետք է ընդգրկված լինեն հետևյալ անհրաժեշտ մասնագետները, որոնք պետք է ունենան յուրաքանչյուրը իր ոլորտի առնվազն 3 տարվա փորձ վերջին 10 տարիների ընթացքում`
•	Խմբի ղեկավար-1 անձ
•	Ճարտարագետ-կոնստրուկտոր, կամ ճարտարապետ-2 անձ
•	Էներգետիկ-2 անձ
•	Ջեռուցման և օդափոխության մասնագետ-2 անձ
•	Ջրամատակարարման և կոյուղու մասնագետ-2 անձ
բ․ մասնակիցը հայտով ներկայացնում է սույն հրավերով սահմանված աշխատանքների կատարման համար առաջադրվող մասնագետների տվյալները՝ համաձայն Հավելված 1.4-ի և ձևաչափի (CV)
Սույն ենթակետի ա) պարբերությամբ նախատեսված պահանջներին իր համապատասխանությունը հիմնավորելու համար մասնակիցը հայտով ներկայացնում է իր կողմից հաստատված հայտարարություն՝ համաձայն Հավելված 1.4-ի և ձևաչափի (CV), որին կցվում է աշխատանքային փորձը հիմնավորող փաստաթղթերը (անձնագիր, դիպլոմ, աշխատանքային գրքույկ, աշխատանքային պայմանագիր, ՊԵԿ-ից տեղեկանք, և այլ փաստաթղթեր՝ ըստ պահանջի)»:
Վերը նշված ծանուցմանն ի պատասխան Մասնակցի կողմից ներկայացվել են որոշակի շտկումներ, սակայն 
· Հավելված 1.3-ով մասնակիցը ներկայացրել է 2018-2023թթ. ընթացքում իրականացրած «նմանատիպ» պայմանագրերի ցանկ՝ միայն չափաբաժին 1-ին համար, և չի ներկայացրել նույն Հավելված 1.3-ը չափաբաժին 2-ի համար (Հրավերի 2.2.2 կետի 1-ին ենթակետով հստակ սահմնաված է, որ <<Մասնագիտական փորձառություն>> որակավորման չափանիշը սահմանվում և գնահատվում է ըստ յուրաքանչյուր չափաբաժնի համար ներկայացված ցանկի, ուստի Հավելված 1.3-ով մասնակիցը պարտավոր էր ներկայացնել «նմանատիպ» պայմանագրերի ցանկը առանձին չափաբաժիններով)։
· Հավելված 1.4-ով հրավերով սահմանված աշխատանքների կատարման համար առաջադրվող մասնագետների տվյալների ցանկը ներկայացվել է՝ առանց նշելու չափաբաժնի համարը, ինչից անհնար է որոշել՝ որ չափաբաժնի համար է ներկայացված մասնագիտական կազմը (Հրավերի 2.2.2 կետով 2-րդ ենթակետով հստակ սահմնաված է, որ «Աշխատակազմի որակավորում» չափանիշը սահմանվում և գնահատվում է ըստ յուրաքանչյուր չափաբաժնի համար ներկայացված ցանկի, ուստի Հավելված 1.4-ով մասնակիցը պարտավոր էր ներկայացնել մասնագիտական կազմը առանձին չափաբաժիններով)։ինչի կապակցությամբ գնահատման հանձնաժողովի 21.08.2024 թվականի թիվ 5 արձանագրային որոշմամբ՝ «Սեյսմշին» ՍՊԸ և «Շին նախագիծ» ՍՊԸ Կոնսորցիումի կողմից ներկայացված հայտը ճանաչվել է անբավարար և մերժվել է։ Նշված արձանագրությունը հրապարակվել է ՀՀ ֆինանսների նախարարության գնումների համակարգում։
Վերոգրյալի արդյունքում հանձնաժողովը որոշել է «Սեյսմշին» ՍՊԸ և «Շին նախագիծ» ՍՊԸ կոնսորցիումի կողմից ներկայացված հայտը, համաձայն ՀՀ կառավարության թիվ 526-Ն որոշման 42-րդ կետի, ճանաչել անբավարար և մերժել:
«Գնումների մասին» օրենքի 6-րդ հոդվածի 1-ին մասի 6-րդ կետի ա ենթակետով Օրենսդիրը սահմանել է գնումների գործընթացին մասնակցելու իրավունք չունեցող մասնակիցների ցուցակում ընդգրկելու դեպքերն, այդ թվում՝ մասնակիցն ընդգրկվում է նշված ցուցակում, եթե խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը, և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը:
«Գնումների մասին» օրենքի 6-րդ հոդվածի 2-րդ մասի համաաձայն՝ սույն հոդվածի 1-ին մասի 6-րդ կետում նշված ցուցակը, այդ թվում՝ ռուսերեն, վարում և հրապարակում է լիազորված մարմինը: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում պատվիրատուի ղեկավարի պատճառաբանված որոշման հիման վրա: Սույն մասում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը հրապարակելու օրվան հաջորդող տասն օրվա ընթացքում ...:
Տվյալ դեպքում, Մասնակիցը հայտ է ներկայացրել՝ մասնակցելու ՀՏԶՀ-ՎՉԱՓ-ԽԲՄ-ԾՁԲ-2024/4 ծածկագրով գնման ընթացակարգին, որպիսի հայտում առկա են եղել անհամապատասխանություններ՝ հրավերի պահանջներին, ինչի մասին վերջինս պատշաճ ծանուցվել է, սակայն չի շտկել արձանագրված բոլոր անհամապատասխանությունները, որի հետևանքով վերջինիս հայտը գնահատվել է անբավարար և մերժվել է, այսինքն վերջնանշված գործողությունները հանգեցրել են գնման գործընթացին Մասնակցի հետագա մասնակցության դադարեցմանը, միևնույն ժամանակ, Մասնակցի կողմից չի վճարվել հայտի ապահովման գումարը:
Այսինքն՝ գնումների գործընթացին մասնակցելու իրավունք չունեցող մասնակիցների ցուցակում մասնակցին ընդգրկելու համար անհրաժեշտ է միաժամանակյա երկու պայմանների առկայություն, երբ՝
1. խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը
1.  մասնակցի կողմից հրավերով և (կամ) պայմանագրով սահմանված ժամկետում հայտի ապահովման, պայմանագրի և (կամ) որակավորման ապահովման գումարները չեն վճարվել։
Այսպիսով, ամբողջ վերոգրյալից ելնելով՝ հարկ է արձանագրել, որ ՀՏԶՀ-ՎՉԱՓ-ԽԲՄ-ԾՁԲ-2024/4 ծածկագրով գնման ընթացակարգի առնչությամբ առկա է Մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու փաստական և իրավական անհրաժեշտ բոլոր հիմքերը, որոնք նախատեսված են «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետով:
Փաստորեն, Մասնակիցը ներկայացրել է Ընթացակարգին մասնակցելու հայտ, որում առկա են եղել անհամապատասխանություններ հրավերի պահանջներին, ինչի մասին վերջինս պատշաճ ծանուցվել է, սակայն Մասնակցի կողմից չեն շտկվել արձանագրված բոլոր անհամապատասխանությունները, որի հետևանքով Մասնակցի հայտը գնահատվել է անբավարար և մերժվել է։ Այսինքն՝ վերջնանշված գործողությունները հանգեցրել են գնման գործընթացին Մասնակցի հետագա մասնակցության դադարեցմանը, միևնույն ժամանակ, Մասնակցի կողմից չի վճարվել հայտի ապահովման գումարը:
Այսպիսով, ամբողջ վերոգրյալից ելնելով՝ հարկ է արձանագրել, որ ՀՏԶՀ-ՎՉԱՓ-ԽԲՄ-ԾՁԲ-2024/4 ծածկագրով գնման ընթացակարգի առնչությամբ առկա է Մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու փաստական և իրավական անհրաժեշտ բոլոր հիմքերը, որոնք նախատեսված են «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետով:
Ելնելով վերոգրյալից և հիմք ընդունելով «Գնումների մասին» օրենքի 6-րդ հոդվածի 1-ին մասի 6-րդ կետի «ա» ենթակետը և նույն հոդվածի 2-րդ մասը՝
Ո Ր Ո Շ Ե Ց Ի

1. «Սեյսմշին» ՍՊԸ-ին (ՀՎՀՀ՝ 04227903) և «Շին նախագիծ» ՍՊԸ-ին (ՀՎՀՀ՝ 04225682) ընդգրկել «Գնումների մասին» օրենքի 6-րդ հոդվածի 1-ին մասով սահմանված գնումների գործընթացին մասնակցելու իրավունք չունեցող մասնակիցների ցուցակում:
2. Սույն որոշումը տրամադրել լիազոր մարմնին և դրա մասին ծանուցել «Սեյսմշին» ՍՊԸ-ին (ՀՎՀՀ՝ 04227903) և «Շին նախագիծ» ՍՊԸ-ին (ՀՎՀՀ՝ 04225682-ին։

	ԳՈՐԾԱԴԻՐ ՏՆՕՐԵՆ                                                       
	[bookmark: _GoBack]
	Ս. ԲԱՂԻՆՅԱՆ





	Հայաստանի Հանրապետություն, 375037, Երևան, Կ. Ուլնեցու 31
 (37410) 247 123
	K. Ulnetsu st. 31, Yerevan,  375037,  Republic of Armenia
 (37410) 247 123




image2.emf
X


image1.png




